
Azərbaycan Prezidentinin şəhid ailələrinə 
diqqət və qayğısını həmişə hiss etmişik 

�� Azərbaycan cəlb olunduğu ədalətsiz müharibədə minlərlə şəhid 
verib. Onların adı Azərbaycanın şərəf tarixinə yazılıb. Ermənistanın 
təcavüzünə qarşı mətanətlə mübarizə aparmış, canlarını Vətən uğrunda 
fədakarlıqla qurban vermiş bu qəhrəman oğullardan biri də qardaşım Vilayət 
Yunis oğlu Xudiyevdir. 

Vilayət Aqrar Sənaye Texnikumunu 
bitirmiş, sovet ordusunda hərbi xidmətdən 
yenicə qayıtmışdı. Dağlıq Qarabağ uğ-
runda döyüşlər başlananda o da doğma 
Vətənin müdafiəsinə qalxdı. Ağdərə uğ-
runda döyüşlərdə, xüsusən qanlı Drombon 
savaşlarında böyük mübarizə yolu keçdi. 
Mərdliyinə və cəsarətinə görə batalyon 
komandiri təyin olunmuşdu. O, özünün 
qəhrəman döyüşçüləri ilə təcavüzkar 
ermənilərə qan uddurmuşdu. Lakin 
1992-ci il oktyabrın 8-də ağır döyüşlərin 
birində qəhrəmancasına həlak olmuş və 
cəsədi ermənilərin əlinə keçmişdi. Qəddar 

düşmənlər onun cəsədinə qarşı vəhşilik 
etmiş, qollarını, ayaqlarını kəsmiş, gözlərini 
çıxarmışdılar. 

Vilayət hazırda Bakıdakı Şəhidlər 
xiyabanında uyuyur. Azərbaycan dövləti 
və xalqı bütün şəhidlərimizin qəhrəmanlığı 
ilə həmişə fəxr edir, xatirələrini əziz tutur. 
Respublika Prezidenti İlham Əliyev şəhid 
ailələrinə daim diqqət və qayğı göstərir, 
onların həyat şəraitinin və güzəranlarının 
yaxşılaşdırılması üçün ardıcıl tədbirlər 
görür. Prezidentin “Azərbaycan Respublika-
sının ərazi bütövlüyü uğrunda həlak olmuş, 
ölmüş və hərbi əməliyyatlarla əlaqədar 

xəbərsiz itkin düşdüyünə görə ölmüş elan 
edilmiş hərbi qulluqçuların ailə üzvlərinin 
sosial müdafiəsinin yaxşılaşdırılması ilə 
bağlı əlavə tədbirlər haqqında” 2018-ci il 19 
aprel tarixli fərmanı da bu istiqamətdə atılan 
növbəti humanist addımdır. Bu fərmanla 
şəhid ailələrinə 11 min manat həcmində 
birdəfəlik ödəmə verilir. 

Biz də, belə ailələrdən biri kimi, 
möhtərəm Prezidentimiz İlham Əliyevə 
bu böyük diqqət və qayğıya görə 
minnətdarlığımızı bildiririk. İnanırıq ki, 
dövlət başçımızın bu humanist addımı 
nəticəsiz ötüşməyəcək, sonda ordumuzun 
daha da ruhlanmasına, güclənməsinə və 
Dağlıq Qarabağın azad olunmasına gətirib 
çıxaracaqdır. 

Xalidə KAZIMOVA,  
şəhid bacısı

Heç kim unudulmur, heç nə yaddan çıxmır
�� Azərbaycan Prezidenti İlham Əliyev 

ölkəmizin ərazi bütövlüyünün qorunması 
yolunda canlarını əsirgəməyən hərbçilərimizin 
ailələrinə, vərəsələrinə daim diqqət və qayğı ilə 
yanaşır, onların üzləşdikləri problemlərin aradan 
qaldırılması istiqamətində müvafiq qurumlara 
konkret tapşırıqlar verir, bununla bağlı qanun və 
sərəncamlar imzalayır.

 Dövlətimizin başçısı Silahlı 
Qüvvələrdə xidmət edən hərbi 
qulluqçuların etibarlı sosial 
müdafiəsinin təmin olunma-
sına, mənzil-məişət şəraitinin 
yaxşılaşdırılmasına, onlara 
verilən imtiyaz və güzəştlərin 
miqyasının genişləndirilməsinə 
də əlverişli mühit yaradır. 

Fikrimi əsaslandırmaq 
üçün bir faktı diqqətə çatdırmaq 
istərdim. Ölkə Prezidentinin 
2018-ci il 19 aprel tarixli 

fərmanı ilə 1997-ci il avqustun 
2-dək ölkəmizin ərazi bütövlüyü 
uğrunda həlak olmuş hərbi qul-
luqçuların ailə üzvlərinin sosial 
müdafiəsinin yaxşılaşdırılması 
üçün onların vərəsələrinə 11 min 
manat məbləğində birdəfəlik 
ödəmə müəyyənləşdirilməsi də 
dövlətimizin başçısının huma-
nist siyasətinin parlaq ifadəsidir. 

Mən bu humanist addımı 
konkret faktla xatırlatmaq 
istərdim. Qardaşım Etibar 

Yusifov Beyləqanda gedən 
döyüşlər zamanı şəhid olduğu 
gündən etibarən ailəmiz dövlət 
qayğısı ilə əhatə edilib. Bundan 
başqa, cənab Prezidentin  
2018-ci il 19 aprel tarixli 
fərmanı ilə müəyyənləşdirilən 
qayda bizim də ailəyə şamil 
olunub.

Lakin, təəssüf edirəm ki, 
bəzi şəxslər dövlətin humanist 
siyasətindən haqsız şəkildə 
bəhrələnməyə cəhdlər göstərir, 
ölkə Prezidentinin humanist 
siyasətini gözdən salmaq 
məqsədilə əsassız ittihamlar irəli 
sürürlər. Amma haqq-ədalət göz 
önündədir. Heç kəs bu nəcib 
addıma ləkə yaxa bilməz.

Sonda bir məqamı da vurğu-
lamağı lazım bilirəm. Prezident 
İlham Əliyev bu humanist 
addımla Vətənə canı bahasına 
xidmət edən insanlara, onların 

ailə üzvlərinə nə qədər önəm 
verdiyini bir daha göstərdi. 
Yuxarıda barəsində söz açdığım 
fərman, eyni zamanda, Ali Baş 
Komandanın Azərbaycanın 
ərazi bütövlüyünün qorunması 
uğrunda canlarını qurban vermiş 
hərbçilərimizin vərəsələrinə 
diqqət və qayğısının bariz 
nümunəsi olmaqla yanaşı, 
həm də sabah torpaqlarımızın 
düşmən işğalından azad olunma-
sı yolunda fədakarlıq göstərəcək 
əsgər və zabitlərimizə ünvanla-
nan aydın və birmənalı mesajdır. 
Yəni, bu, o deməkdir ki, Vətən, 
xalq, dövlət öz müdafiəçilərini 
daim qiymətləndirir, onların 
xidmətlərini heç vaxt yaddan 
çıxarmır.

Bəxtiyar USUBOV, 
Şəmkir rayonu,  

Təzəkənd qəsəbəsi,  
Mikayıl Müşfiq küçəsi

Azərbaycan Respublikası Nazirlər Kabinetinin Qərarı

Azərbaycan Respublikası Nazirlər 
Kabinetinin “Avropa İttifaqı ölkələrinə ye-
yinti məhsullarının ixracı zamanı keyfiyyət 
sertifikatlarının verilməsi qaydasının və 
sertifikatların nümunəsinin təsdiq edilməsi 
barədə” 2005-ci il 13 iyul tarixli 135 
nömrəli və “Yeyinti məhsullarının dövlət 
gigiyena qeydiyyatına alınması və dövlət 
reyestrinin aparılması Qaydaları”nın təsdiq 
edilməsi haqqında” 2007-ci il 6 oktyabr ta-
rixli 158 nömrəli qərarlarının ləğv edilməsi 
və “Yeyinti məhsullarının keyfiyyətinin və 
təhlükəsizliyinin təmin edilməsi sahəsində 
standartlara və tələblərə əməl olunması-
na dövlət nəzarətinin həyata keçirilməsi 
Qaydaları”nın təsdiq edilməsi haqqında” 
2005-ci il 16 avqust tarixli 154 nömrəli, 
“Yeyinti məhsullarına verilən uyğunluq, 
gigiyenik sertifikatlarının və baytarlıq 
şəhadətnaməsinin formasının və uyğun-
luq, gigiyenik sertifikatlarının və baytarlıq 
şəhadətnaməsinin verilməsi qaydalarının 
təsdiq edilməsi haqqında” 2007-ci il 25 
sentyabr tarixli 142 nömrəli və “Mərkəzi 
icra hakimiyyəti orqanları və Azərbaycan 
Respublikasının Prezidenti tərəfindən 
yaradılan publik hüquqi şəxslər tərəfindən 
konkret sahələr üzrə elektron xidmətlər 
göstərilməsi Qaydaları”nın və “Elektron 
xidmət növlərinin Siyahısı”nın təsdiq 
edilməsi haqqında” 2011-ci il 24 noyabr ta-
rixli 191 nömrəli qərarlarında dəyişikliklər 
edilməsi barədə

“Yeyinti məhsulları haqqında” 
Azərbaycan Respublikasının Qanununda 
dəyişikliklər edilməsi barədə” Azərbaycan 
Respublikasının 2018-ci il 23 fevral tarixli 
1012-VQD nömrəli Qanununun tətbiqi haq-
qında” Azərbaycan Respublikası Prezidenti-
nin 2018-ci il 16 aprel tarixli 1923 nömrəli 
Fərmanının 1.2-ci bəndinin icrasını təmin 
etmək məqsədi ilə Azərbaycan Respublikası-
nın Nazirlər Kabineti QƏRARA ALIR:

1. “Avropa İttifaqı ölkələrinə yeyin-
ti məhsullarının ixracı zamanı keyfiyyət 
sertifikatlarının verilməsi qaydasının və 
sertifikatların nümunəsinin təsdiq edilməsi 
barədə” Azərbaycan Respublikası Nazirlər 
Kabinetinin 2005-ci il 13 iyul tarixli 135 
nömrəli Qərarı (Azərbaycan Respublikasının 
Qanunvericilik Toplusu 2005, № 7, maddə 
668; 2006, № 9, maddə 817, № 12, maddə 
1153; 2008, № 1, maddə 39; 2010, № 12, 
maddə 1122; 2013, № 5, maddə 581; 2014, 
№ 2, maddə 201; 2015, № 2, maddə 236; 
2016, № 5, maddə 955; 2017, № 11, maddə 
2181; 2018, № 2, maddə 334) ləğv edilsin.

2. “Yeyinti məhsullarının keyfiyyətinin 
və təhlükəsizliyinin təmin edilməsi sahəsində 
standartlara və tələblərə əməl olunması-
na dövlət nəzarətinin həyata keçirilməsi 
Qaydaları”nın təsdiq edilməsi haqqında” 
Azərbaycan Respublikası Nazirlər Kabineti-
nin 2005-ci il 16 avqust tarixli 154 nömrəli 
Qərarında (Azərbaycan Respublikasının Qa-
nunvericilik Toplusu, 2005, № 8, maddə 783; 
2006, № 5, maddə 472; 2009, № 1, maddə 
32, № 3, maddə 205; 2014, № 2, maddə 201, 
№ 7, maddə 931; 2016, № 5, maddə 955; 
2018, № 2, maddə 338, № 8, maddə 1817) 
aşağıdakı dəyişikliklər edilsin:

2.1. adında və 1-ci hissəsində 
“məhsullarının” sözündən sonra “minimum” 
sözü əlavə edilsin və “sahəsində standart-
lara və tələblərə” sözləri “ilə bağlı qida 
təhlükəsizliyi sahəsində texniki normativ 
hüquqi aktların tələblərinə” sözləri ilə əvəz 
edilsin;

2.2. həmin Qərarla təsdiq edilmiş 
“Yeyinti məhsullarının keyfiyyətinin və 
təhlükəsizliyinin təmin edilməsi sahəsində 
standartlara və tələblərə əməl olunmasına 
dövlət nəzarətinin həyata keçirilməsi Qayda-
ları” üzrə:

2.2.1. adına, 1-ci və 16-cı hissələrinə, 
8-ci hissəsinin ikinci abzasına 
“məhsullarının” sözündən sonra “minimum” 
sözü əlavə edilsin və “sahəsində standart-
lara və tələblərə” sözləri “ilə bağlı qida 
təhlükəsizliyi sahəsində texniki normativ 
hüquqi aktların tələblərinə” sözləri ilə əvəz 
edilsin;

2.2.2. 4-cü hissə aşağıdakı redaksiyada 
verilsin:

“4. Yeyinti məhsullarının minimum 
keyfiyyətinin və təhlükəsizliyinin təmin 
edilməsi ilə bağlı qida təhlükəsizliyi 
sahəsində texniki normativ hüquqi akt-
ların tələblərinə əməl olunmasına dövlət 
nəzarətini həyata keçirən dövlət nəzarəti 
orqanı (Azərbaycan Respublikasının Qida 
Təhlükəsizliyi Agentliyi) qida (yeyinti) 
məhsulları sahəsində fəaliyyət göstərən 

subyektlər tərəfindən məhsulların minimum 
keyfiyyət və təhlükəsizliyinə dair tələblərə, 
onların istehsal, daşınma, saxlanma, qab-
laşdırma, etiketləşdirmə və satış şərtlərini 
müəyyən edən ekoloji, sanitariya, baytarlıq 
və fitosanitar norma, qayda və tələblərinə 
(bundan sonra - qida təhlükəsizliyi sahəsində 
texniki normativ hüquqi aktlara) riayət 
edilməsinə nəzarəti həyata keçirirlər. 

Yeyinti məhsullarının minimum 
keyfiyyətinin və təhlükəsizliyinin təmin 
edilməsi sahəsində qida təhlükəsizliyi 
sahəsində texniki normativ hüquqi aktlara 
əməl olunmasına dövlət nəzarəti funksiyala-
rının həyata keçirilməsində digər orqanların 
iştirakına yol verilmir.”;

2.2.3. 5-ci hissə ləğv edilsin;
2.2.4. 6-cı hissənin birinci abzasında 

“standartlara və tələblərə” sözləri “qida 
təhlükəsizliyi sahəsində texniki normativ hü-
quqi aktlara” sözləri ilə əvəz edilsin, üçüncü 
abzasına “məhsullarının” sözündən sonra 
“minimum” sözü əlavə edilsin və üçüncü 
abzası aşağıdakı redaksiyada verilsin: 

“Yeyinti məhsullarının keyfiyyət 
göstəricilərinin müvafiq standartla müəyyən 
olunmuş tələblərə uyğunluğunu müəyyən 
etmək məqsədi ilə istehsalçının öz istəyi 
əsasında yeyinti məhsulları akkreditasiya 
edilmiş uyğunluğu qiymətləndirən qurumlar 
tərəfindən könüllü sertifikatlaşdırılır. Bu 
uyğunluğu qiymətləndirən qurumların akk-
reditasiyası “Uyğunluğun qiymətləndirilməsi 
sahəsində akkreditasiya haqqında” 
Azərbaycan Respublikasının Qanunu ilə 
müəyyən olunmuş qaydada həyata keçirilir.”;

2.2.6. 8-ci hissənin birinci abzası aşağı-
dakı redaksiyada verilsin:

“Yeyinti məhsullarının minimum 
keyfiyyətinə və təhlükəsizliyinə dövlət 
nəzarətini öz səlahiyyətləri çərçivəsində, 
qüvvədə olan qanunvericiliyə uyğun olaraq, 
Azərbaycan Respublikası Qida Təhlükəsizliyi 
Agentliyinin müfəttiş və mütəxəssisləri 
həyata keçirirlər.”;

2.2.7. 10-cu hissənin beşinci abzasında, 
12-ci, 16-cı, 17-ci hissələrdə, 14.1-ci bənddə 
“standartlara və tələblərə” sözləri “qida 
təhlükəsizliyi sahəsində texniki normativ 
hüquqi aktlara” sözləri ilə əvəz edilsin;

2.2.8. 13-cü hissədə “hüquqi və fiziki 
şəxslər” sözləri “qida (yeyinti) məhsulları 
sahəsində fəaliyyət göstərən subyektlər” 
sözləri ilə əvəz edilsin;

2.2.9. 14.2-ci, 14.8-ci bəndlər və 15-ci 
hissə ləğv edilsin;

2.2.10. 14.4-cü bənddə “istehsalçı (id-
xalçı, ixracatçı, satıcı) tərəfindən məhsulların 
sertifikatlaşdırma qaydaları pozulduqda” 
sözləri “istehsalçı qida təhlükəsizliyi qey-
diyyatından keçmədikdə, məhsulların qida 
təhlükəsizliyi sertifikatı olmadıqda” sözləri 
ilə əvəz edilsin;

2.2.11. 18-ci hissə aşağıdakı redaksiyada 
verilsin:

“18. Qida (yeyinti) məhsulları sahəsində 
fəaliyyət göstərən subyektlər yeyinti 
məhsullarının minimum keyfiyyətinə və 
təhlükəsizliyinə dövlət nəzarətini həyata 
keçirən dövlət orqanı tərəfindən bu Qayda-
lara uyğun verilmiş qərar və tələbləri icra 
etmədikdə, mövcud qanunvericiliyə uyğun 
olaraq məsuliyyət daşıyırlar.

Yeyinti məhsullarının minimum 
keyfiyyətinə və təhlükəsizliyinə dövlət 
nəzarətini həyata keçirən dövlət orqanı-
nın vəzifəli şəxsləri hərəkətlərinə, dövlət 
nəzarətini həyata keçirən orqan isə qəbul 
etdiyi qərarlara görə mövcud qanunvericiliyə 
uyğun olaraq məsuliyyət daşıyırlar.

Yeyinti məhsullarının minimum 
keyfiyyətinə və təhlükəsizliyinə dövlət 
nəzarətini həyata keçirən dövlət orqanının 
qəbul etdiyi qərarlardan və vəzifəli şəxslərin 
hərəkətlərindən inzibati qaydada və ya 
məhkəməyə şikayət edilə bilər.”.

3. “Yeyinti məhsullarına verilən uyğun-
luq, gigiyenik sertifikatlarının və baytarlıq 
şəhadətnaməsinin formasının və uyğun-
luq, gigiyenik sertifikatlarının və baytarlıq 
şəhadətnaməsinin verilməsi qaydalarının 
təsdiq edilməsi haqqında” Azərbaycan 
Respublikası Nazirlər Kabinetinin 2007-ci 
il 25 sentyabr tarixli 142 nömrəli Qərarında 
(Azərbaycan Respublikasının Qanunvericilik 
Toplusu, 2007, № 9, maddə 918; 2009,  
№ 1, maddələr 32, 34, № 6, maddə 491; 2010, 
№ 12, maddə 1122; 2013, № 5, maddə 583; 
2015, № 2, maddələr 227, 237, № 5, maddə 
664; 2016, № 6, maddə 1194; 2017, № 10, 
maddə 1878) aşağıdakı dəyişikliklər edilsin:

3.1. adında (hər iki halda) “, gigiyenik 
sertifikatlarının” sözləri “sertifkatının” sözü 
ilə əvəz edilsin;

3.2. 1-ci hissəsi aşağıdakı redaksiyada 
verilsin:

“1. “Uyğunluq sertifikatının forması” və 
“Yeyinti məhsullarına uyğunluq sertifikatı-
nın verilməsi Qaydası” təsdiq edilsin (əlavə 
olunur).”;

3.3. həmin Qərarla təsdiq edilmiş “Ye-
yinti məhsullarına uyğunluq sertifikatının 
verilməsi Qaydası” üzrə:

3.3.1. 1.1-ci bənd aşağıdakı redaksiyada 
verilsin:

“1.1. Bu Qayda “Yeyinti məhsulları 
haqqında” Azərbaycan Respublikası Qanu-
nunun 6-cı maddəsinə əsasən hazırlanmışdır 
və yeyinti məhsullarına uyğunluq sertifika-
tının (bundan sonra - sertifikat) verilməsini 
tənzimləyir.”;

3.3.2. 1.3-cü bənd ləğv edilsin;
3.3.3. 1.4-cü bənd aşağıdakı redaksiyada 

verilsin:
“1.4. Yeyinti məhsullarının keyfiyyət 

göstəricilərinin müvafiq standartla müəyyən 
olunmuş tələblərə uyğunluğunu müəyyən 
etmək məqsədi ilə istehsalçının öz istəyi 
əsasında yeyinti məhsulları akkreditasiya 
edilmiş uyğunluğu qiymətləndirən qurumlar 
tərəfindən könüllü sertifikatlaşdırılır.”;

3.3.4. 2.1-ci bəndin “a” və “b” 
yarımbəndlərinin müvafiq olaraq beşinci və 
dördüncü abzaslarında “gigiyenik sertifikatın 
surəti” sözləri “qida təhlükəsizliyi sertifikatı, 
istehsalçının qida təhlükəsizliyi qeydiyyatına 
alınmasına dair dövlət reyestrindən çıxa-
rışın surəti” sözləri ilə əvəz edilsin və “b” 
yarımbəndinin beşinci abzası ləğv edilsin;

3.3.5. 4.1.2-ci yarımbənd ləğv edilsin;
3.3.6. 4.1.3-cü yarımbəndə 

“məhsullarının” sözündən sonra “minimum” 
sözü əlavə edilsin, “standartlara və tələblərə” 
sözləri “qida təhlükəsizliyi sahəsində texniki 
normativ hüquqi aktlara” sözləri ilə əvəz 
edilsin və həmin yarımbənddən “və normativ 
sənədlərin” sözləri çıxarılsın.

4. “Yeyinti məhsullarının dövlət gigiyena 
qeydiyyatına alınması və dövlət reyestrinin 
aparılması Qaydaları”nın təsdiq edilməsi 
haqqında” Azərbaycan Respublikası Nazirlər 
Kabinetinin 2007-ci il 6 oktyabr tarixli 158 
nömrəli Qərarı (Azərbaycan Respublikasının 
Qanunvericilik Toplusu, 2007, № 10, maddə 
1018; 2011, № 5, maddə 458; 2015, № 2, 
maddə 238) ləğv edilsin.

5. Azərbaycan Respublikası Nazirlər 
Kabinetinin 2011-ci il 24 noyabr tarixli 191 
nömrəli Qərarı (Azərbaycan Respublikasının 
Qanunvericilik Toplusu, 2011, № 11, maddə 
1072, № 12, maddə 1247; 2012, № 1, maddə 
40, № 3, maddə 256, № 10, maddə 1016,  
№ 11, maddə 1207; 2013, № 6, maddələr 
745, 757, № 7, maddə 868, № 8, maddələr 
1005, 1018, № 11, maddə 1466, № 12, 
maddə 1639; 2014, № 1, maddə 69, № 2, 
maddələr 191, 201, 207, № 3, maddələr 307, 
317, № 4, maddə 449, № 5, maddə 560, № 6, 
maddələr 733, 747, № 7, maddələr 920, 953, 
№ 10, maddələr 1287, 1319, № 11, maddələr 
1505, 1506, № 12, maddə 1656; 2015,  
№ 1, maddə 71, № 4, maddə 465, № 5, 
maddə 609, № 6, maddə 790, № 7, maddə 
893, № 11, maddələr 1415, 1421, № 12, 
maddə 1573; 2016, № 2 (II kitab), maddələr 
367, 384, № 4, maddələr 774, 830, № 5, 
maddə 955, № 7, maddələr 1340, 1355, 1358, 
№ 8, maddələr 1446, 1448, № 9, maddə 
1578, № 11, maddə 1928, № 12, maddələr 
2219, 2233; 2017, № 2, maddə 277, № 4, 
maddə 624, № 5, maddələr 972, 986, № 6, 
maddə 1247, № 7, maddələr 1479, 1484, 
№ 9, maddələr 1720, 1725, 1754, № 10, 
maddələr 1898, 1926, 1930, № 11, maddələr 
2162, 2180; 2018, № 3, maddə 620, № 4, 
maddə 835, № 5, maddə 1139, № 7 (I kitab), 
maddə 1638, № 8, maddə 1806; Azərbaycan 
Respublikası Nazirlər Kabinetinin 2018-ci 
il 2 oktyabr tarixli 426 nömrəli, 15 oktyabr 
tarixli 447 nömrəli və 24 oktyabr tarixli 
463 nömrəli qərarları) ilə təsdiq edilmiş 2 
nömrəli əlavə - “Elektron xidmət növlərinin 
Siyahısı”nın 6.2-ci, 6.6-cı, 14.21-ci, 14.24-cü 
bəndləri ləğv edilsin və aşağıdakı məzmunda 
41-ci hissə əlavə edilsin:

“41. Azərbaycan Respublikasının Qida 
Təhlükəsizliyi Agentliyi

41.1. İdxal və ixrac edilən qida 
məhsullarına qida təhlükəsizliyi sertifikatı-
nın verilməsi üçün müraciətin və sənədlərin 
qəbulu

42.2. Qida məhsulları sahəsində fəaliyyət 
göstərən subyektlərin qida təhlükəsizliyi 
qeydiyyatına alınması üçün müraciətin və 
sənədlərin qəbulu”.

Novruz MƏMMƏDOV 
Azərbaycan Respublikasının Baş naziri 

Azərbaycan Respublikası Nazirlər Kabinetinin Qərarı

“Təhsil müəssisələrinin tikintisinə, 
maddi-texniki təchizatına dair vahid nor-
malar, ümumi sanitariya-gigiyena tələbləri, 
şagird yerləri ilə təminat normativləri”nin 
təsdiq edilməsi haqqında” 2012-ci il 3 
avqust tarixli 171 nömrəli, “Azərbaycan 
Respublikasında ticarət, ictimai iaşə, məişət 
və digər növ xidmət Qaydaları”nın təsdiq 
edilməsi haqqında” 2014-cü il 3 aprel 
tarixli 94 nömrəli, Azərbaycan Respublika-
sı Nazirlər Kabinetinin “Dövlət müəssisə 
və təşkilatları (idarələri) tərəfindən ərzaq 
məhsullarının mərkəzləşdirilmiş qaydada 
dövlət büdcəsinin vəsaitləri hesabına satın 
alınmasının təmin edilməsi ilə bağlı bəzi 
normativ-hüquqi aktların təsdiq edilməsi 
haqqında” 2016-cı il 27 oktyabr tarixli 420 
nömrəli və “Verildiyi, dayandırıldığı, bərpa 
və ya ləğv edildiyi barədə vergi orqanları-
na məlumat göndərilməli olan icazələrin 
Siyahısı”nın təsdiq edilməsi barədə” 
2016-cı il 24 noyabr tarixli 481 nömrəli 
qərarlarında dəyişikliklər edilməsi barədə

“Yeyinti məhsulları haqqında” 
Azərbaycan Respublikasının Qanununda 
dəyişikliklər edilməsi barədə” Azərbaycan 
Respublikasının 2018-ci il 23 fevral tarixli 
1012-VQD nömrəli Qanununun tətbiqi haq-
qında” Azərbaycan Respublikası Prezidenti-
nin 2018-ci il 16 aprel tarixli 1923 nömrəli 
Fərmanının 1.2-ci bəndinin icrasını təmin 
etmək məqsədi ilə Azərbaycan Respublikası-
nın Nazirlər Kabineti QƏRARA ALIR:

 1. Azərbaycan Respublikası Nazirlər Ka-
binetinin 2012-ci il 3 avqust tarixli 171 nömrəli 
Qərarı (Azərbaycan Respublikasının Qanunve-
ricilik Toplusu, 2012, № 8, maddə 820; 2013, 
№ 6, maddələr 746, 774; 2017, № 2, maddə 
315, № 8, maddə 1624; 2018, № 4, maddə 
808) ilə təsdiq edilmiş “Təhsil müəssisələrinin 
tikintisinə, maddi-texniki təchizatına dair vahid 
normalar, ümumi sanitariya-gigiyena tələbləri, 
şagird yerləri ilə təminat normativləri”nin 
“III. Təhsil müəssisələrində ümumi sanitari-
ya-gigiyena tələbləri” bölməsinin 1.4.31-ci 
yarımbəndinin birinci cümləsi çıxarılsın və 
üçüncü cümləsində “gigiyenik sertifikat” 
sözləri “qida məhsulları sahəsində fəaliyyət 
göstərən subyektlərin qida təhlükəsizliyi qey-
diyyatına alınmasına dair reyestrdən çıxarışın 
surəti, qida təhlükəsizliyi sertifikatı” sözləri ilə 
əvəz edilsin. 

2. Azərbaycan Respublikası Nazirlər Ka-
binetinin 2014-cü il 3 aprel tarixli 94 nömrəli 
Qərarı (Azərbaycan Respublikasının Qanun-
vericilik Toplusu, 2014, № 4, maddə 440, 
№ 11, maddə 1513; 2015, № 5, maddə 665; 
2016, № 3, maddə 615, № 5, maddə 955,  
№ 9, maddə 1563, № 10, maddə 1733; 2017, 
№ 1, maddə 123, № 8, maddələr 1616, 1623, 
№ 9, maddə 1758; 2018, № 2, maddə 343,  
№ 3, maddə 622, № 4, maddə 809, № 5, 
maddə 1126; 2018, № 8, maddə 1817; 
Azərbaycan Respublikası Nazirlər Kabineti-
nin 2018-ci il 15 oktyabr tarixli 447 nömrəli 
Qərarı) ilə təsdiq edilmiş “Azərbaycan 
Respublikasında ticarət, ictimai iaşə, məişət 
və digər növ xidmət Qaydaları”nda aşağıdakı 
dəyişikliklər edilsin:

2.1. 2.1.18-ci yarımbənddə “norma-
tiv və texniki sənədlərdə” sözləri “qida 
təhlükəsizliyi sahəsində texniki normativ 
hüquqi aktlarda” sözləri ilə əvəz edilsin;

2.2. aşağıdakı məzmunda 2.1.25-1-ci 
yarımbənd əlavə edilsin:

“2.1.25-1. qida məhsulları sahəsində 
fəaliyyət göstərən subyektlərin qeydiy-
yatı - qida təhlükəsizliyi sahəsində texni-
ki normativ hüquqi aktların tələblərinə, 
gigiyenik, baytarlıq və fitosanitar tələblərə 
uyğunluğun təmin edilməsi məqsədi ilə 
onların fəaliyyətinin yoxlanılması, yeyinti 
məhsullarının ekspertizadan keçirilməsi və 
həmin subyektlərin qida təhlükəsizliyi qey-
diyyatına alınması;”;

2.3. 2.1.35-ci yarımbənd aşağıdakı 
redaksiyada verilsin:

“2.1.35. qida təhlükəsizliyi göstəriciləri 
- qida təhlükəsizliyi sahəsində texniki 
normativ hüquqi aktlarla müəyyən olunan 
yeyinti məhsullarının istehsalında istifadə 
edilən bitki və heyvan mənşəli xammalın və 
qida əlavələrinin, tamlı maddələrin, köməkçi 
emal maddələrinin tərkibində kimyəvi və 
dərman maddələrinin, bioloji, mikrobioloji 
və digər preparatların qida təhlükəsizliyi 
göstəriciləri;”;

2.4. 3.4-cü bəndə aşağıdakı məzmunda 
üçüncü cümlə əlavə edilsin:

“İctimai iaşə obyektlərinin mülkiyyətçisi 
və ya rəhbəri (satıcısı) qida təhlükəsizliyi 
qeydiyyatına alan orqan və dövlət qeydiyyatı 
haqqında məlumat verməlidir.”; 

2.5. 4.5-ci bənddə “normativ-texniki 
sənədlər, standartlar və təchizat müqavilələri 
ilə” sözləri “texniki normativ hüquqi aktlar-
la” sözləri ilə əvəz edilsin;

2.6. 5.10.4-cü yarımbənddə “norma-
tiv sənədlərin” sözləri “qida təhlükəsizliyi 
sahəsində texniki normativ hüquqi aktların” 
sözləri ilə əvəz edilsin;

2.7. 4.6-cı bənddə “müvafiq normativ-
texniki sənədlərin” sözləri “texniki normativ 
hüquqi aktların” sözləri ilə əvəz edilsin;

2.8. 4.8-ci bənddə və 4.13-cü bəndin 
ikinci cümləsində ismin müvafiq hallarında 
“normativ sənədlər” sözləri ismin müvafiq 
hallarında “texniki normativ hüquqi aktları” 
sözləri ilə əvəz edilsin;

2.9. 5.15.1-ci yarımbənddə “o cümlədən, 
toksikoloji rəy, karantin ekspertizası 
şəhadətnaməsi” sözləri “qida məhsulları is-
tehsalçısının qida təhlükəsizliyi qeydiyyatına 
alınmasına dair dövlət reyestrindən çıxarış, 
qida təhlükəsizliyi sertifikatı” sözləri ilə əvəz 
edilsin;

2.10. 5.18-ci, 6.3-cü, 6.4-cü, 7.6-cı, 7.15-
ci, 19.4-cü bəndlər və 23.21.3-cü yarımbənd 
ləğv edilsin;

2.11. 5.20-ci bənddə “normativ 
sənədlərə” sözləri “texniki normativ hüquqi 
aktlara” sözləri ilə əvəz edilsin;

2.12. 5.24-cü bənddə “standartların” 
sözü “həmin sənədlərin” sözləri ilə əvəz 
edilsin;

2.13. 5.35-ci bəndə “qənnadı 
məmulatları” sözlərindən sonra “meyvə-
tərəvəz məhsulları” sözləri əlavə edilsin;

2.14. 5.49-cu bəndin ikinci cümləsində 
“qanunvericiliklə” sözü “Yeyinti məhsulları 
haqqında” Azərbaycan Respublikası Qanu-
nunun 16-cı maddəsində” sözləri ilə əvəz 
edilsin;

2.15. 6.1-ci bənd aşağıdakı redaksiyada 
verilsin:

“6.1. Yeyinti məhsullarının qablaşdırıl-
ması və etiketlənməsi “Yeyinti məhsulları 
haqqında” Azərbaycan Respublikası Qanu-
nunun 11-ci maddəsi ilə müəyyən edilmiş 
tələblərə cavab verməlidir.”;

2.16. 6.2-ci bəndə “şəhadətnamə” 
sözündən sonra “, çıxarış” sözü əlavə edilsin;

2.17. 6.12-ci bənddə “müvafiq standart-
ların” sözləri “texniki reqlamentlərin və qida 
təhlükəsizliyi sahəsində texniki normativ 
hüquqi aktların” sözləri ilə əvəz edilsin;

2.18. 6.13.5-ci və 6.13.10-cu 
yarımbəndlər aşağıdakı redaksiyada verilsin:

“6.13.5. istehsalçısı qida təhlükəsizliyi 
qeydiyyatına alınmayan yeyinti məhsulları;

6.13.10. mənşəyi və keyfiyyəti barədə 
sənədləri olmayan.”;

2.19. 7.2-ci və 16.7-ci bəndlərdə 
“normativ-texniki sənədlərin” sözləri “qida 
təhlükəsizliyi sahəsində texniki normativ 
hüquqi aktların” sözləri ilə əvəz edilsin;

2.20. 7.3-cü bənddə “keyfiyyətinə 
görə yararsız olanlar” sözləri “Yeyinti 
məhsulları haqqında” Azərbaycan Respub-
likası Qanununun 13-cü maddəsinin birinci 
hissəsi ilə müəyyən olunmuş tələblərə cavab 
vermədikdə” sözləri ilə əvəz edilsin;

2.21. 7.14-cü bənddə “normativ-texniki 
sənədlərdə” sözləri “texniki reqlamentlərin 
və qida təhlükəsizliyi sahəsində texniki 
normativ hüquqi aktların” sözləri ilə əvəz 
edilsin;

2.22. 16.3-cü bəndin birinci cümləsində 
“normativ-texniki sənədlərin” sözləri “qida 
təhlükəsizliyi sahəsində texniki normativ 
hüquqi aktların” sözləri ilə əvəz edilsin və 
həmin bəndin ikinci cümləsi aşağıdakı redak-
siyada verilsin:

“Qənnadı məhsullarının qablaşdırıl-
masının üzərindəki məlumatlar “Yeyinti 
məhsulları haqqında” Azərbaycan Respub-
likası Qanununun 11-ci maddəsinə uyğun 
olmalıdır.”;

2.23. 16.6.1-ci yarımbənd aşağıdakı 
redaksiyada verilsin:

“16.6.1. istehsalçısı qida təhlükəsizliyi 
qeydiyyatına alınmayan yeyinti məhsulları, 
mənşəyi və keyfiyyəti barədə sənədləri 
olmayan;”; 

2.24. 19.2-ci bənddə “fitosanitar nəzarəti 
orqanları” sözləri “Azərbaycan Respublikası-
nın Qida Təhlükəsizliyi Agentliyi” sözləri ilə 
əvəz edilsin;

2.25. 19.5-ci bənddə “bu Qaydala-
rın 5.10-cu bəndində” sözləri “məhsulun 
etiketində” sözləri ilə əvəz edilsin;

2.26. 20-1.14-cü bəndə “Azərbaycan 
Respublikasının Kənd Təsərrüfatı Nazirli-
yi” sözlərindən sonra “həmin məhsulların 
keyfiyyətinə nəzarəti Azərbaycan Respub-
likasının Qida Təhlükəsizliyi Agentliyi” 
sözləri əlavə edilsin;

2.27. 20-1.5-ci bənd aşağıdakı redaksiya-
da verilsin:

“20-1.5. Yarmarkalarda minimum 
keyfiyyəti və təhlükəsizliyi qida təhlükəsizliyi 
sahəsində texniki normativ hüquqi aktların 
tələblərinə cavab verən, mənşəyi və keyfiyyəti 
barədə sənədləri olan və qeydiyyata alınmış 
subyektlər (illik dövriyyəsi müvafiq icra 
hakimiyyəti orqanı tərəfindən müəyyən edilən 
ailə-kəndli təsərrüfatları istisna olmaqla) 
tərəfindən istehsal edilmiş kənd təsərrüfatı 
məhsulları satışa çıxarıla bilər.”;

2.28. 23.6.5-ci yarımbənddə “iaşə 
məhsullarının və göstərilən xidmətlərin isti-
nad edildiyi normativ sənədlər” sözləri “iaşə 
obyektlərində hazırlanan məhsulların və 
göstərilən xidmətlərin istinad edildiyi sənəd 
(resept)” sözləri ilə əvəz edilsin;

2.29. 23.13-cü bənddən “normativ 
sənədlərin məcburi tələblərinə və” sözləri və 
ikinci cümlə çıxarılsın;

2.30. 23.16-cı bənddə “normativ 
sənədlər” sözləri “texniki normativ hüquqi 
aktlar” sözləri ilə əvəz edilsin;

2.31. 23.21-ci bənddə “normativ-tex-
niki sənədlərin” sözləri “qida təhlükəsizliyi 
sahəsində texniki normativ hüquqi aktların” 
sözləri ilə əvəz edilsin.

3. “Dövlət müəssisə və təşkilatları 
(idarələri) tərəfindən ərzaq məhsullarının 
mərkəzləşdirilmiş qaydada dövlət büdcəsinin 
vəsaitləri hesabına satın alınmasının təmin 
edilməsi ilə bağlı bəzi normativ-hüquqi aktla-
rın təsdiq edilməsi haqqında” Azərbaycan 
Respublikası Nazirlər Kabinetinin 2016-cı 
il 27 oktyabr tarixli 420 nömrəli Qərarında 
(Azərbaycan Respublikasının Qanunvericilik 
Toplusu, 2016, № 10, maddə 1737) aşağıdakı 
dəyişikliklər edilsin:

3.1. həmin Qərarla təsdiq edilmiş 2 
nömrəli əlavə - “Satın alınması nəzərdə 
tutulan ərzaq məhsulları, həmin məhsulların 
qiymətləri və satınalma şərtləri (o cümlədən, 
satınalma dövriliyi) barədə Elan”ın “Qeyd” 
hissəsində “ərzaq məhsullarının keyfiyyətini 
və təhlükəsizliyini təsdiq edən gigiyenik, 
baytarlıq və ya fitosanitar sertifikatlarının 
surəti, idxal edilən ərzaq məhsulları üçün 
əlavə olaraq mənşə sertifikatının surəti” 
sözləri “ərzaq məhsulları istehsalçılarının 
qida təhlükəsizliyi qeydiyyatına dair dövlət 
reyestrindən çıxarışın, qida təhlükəsizliyi 
sertifikatının surəti” sözləri ilə əvəz edilsin;

3.2. həmin Qərarla təsdiq edilmiş 4 
nömrəli əlavə - “Satınalan təşkilatlarla 
“Ərzaq məhsullarının tədarükü və təchizatı” 
Açıq Səhmdar Cəmiyyəti arasında bağlanılan 
Müqavilə”nin 2.1.2-ci yarımbəndində, 5.2-ci 
bəndində ismin müvafiq hallarında “standart-
lar” sözü ismin müvafiq hallarında “texniki 
reqlamentlər və qida təhlükəsizliyi sahəsində 
texniki normativ hüquqi aktlar” sözləri ilə 
əvəz edilsin və həmin əlavənin 4.3.4-cü 
yarımbəndi aşağıdakı redaksiyada verilsin:

“4.3.4. ərzaq məhsulları istehsalçılarının 
qida təhlükəsizliyi qeydiyyatına dair dövlət 
reyestrindən çıxarışın, qida təhlükəsizliyi 
sertifikatının surəti, idxal edilən ərzaq 
məhsulları üçün əlavə olaraq mənşə sertifika-
tının surəti.”; 

3.3. həmin Qərarla təsdiq edilmiş 
5 nömrəli əlavə - “Ərzaq məhsullarının 
tədarükü və təchizatı” Açıq Səhmdar 
Cəmiyyəti ilə ərzaq məhsullarının istehsal-
çıları və ya satıcıları arasında bağlanılan 
Müqavilə”nin 5.1-ci və 5.3-cü bəndlərində 
ismin müvafiq hallarında verilən “standart-
lar” sözü ismin müvafiq hallarında “texniki 
reqlamentlər və qida təhlükəsizliyi sahəsində 
texniki normativ hüquqi aktlar” sözləri ilə 
əvəz edilsin və həmin əlavənin 4.3.3-cü 
yarımbəndi aşağıdakı redaksiyada verilsin:

“4.3.3. ərzaq məhsulları istehsalçılarının 
qida təhlükəsizliyi qeydiyyatına dair dövlət 
reyestrindən çıxarışın, qida təhlükəsizliyi 
sertifikatının surəti, idxal edilən ərzaq 
məhsulları üçün əlavə olaraq mənşə sertifika-
tının surəti.”. 

4. Azərbaycan Respublikası Nazirlər 
Kabinetinin 2016-cı il 24 noyabr tarixli 481 
nömrəli Qərarı (Azərbaycan Respublikasının 
Qanunvericilik Toplusu, 2016, № 11, maddə 
1969) ilə təsdiq edilmiş “Verildiyi, dayan-
dırıldığı, bərpa və ya ləğv edildiyi barədə 
vergi orqanlarına məlumat göndərilməli olan 
icazələrin Siyahısı”nın 15-ci hissəsi aşağıda-
kı redaksiyada verilsin:

“15. Qida təhlükəsizliyi sertifikatı, qida 
məhsulları sahəsində fəaliyyət göstərən 
subyektlərin qida təhlükəsizliyi qeydiyyatına 
alınmasına dair reyestrdən çıxarış.”.

Novruz MƏMMƏDOV 
Azərbaycan Respublikasının Baş naziri 

